
SSANOAT KORXONALARIDA 

INTELLEKTUAL 
RESURSLARDAN 

FOYDALANISH 
SAMARADORLIGINI OSHIRISH 

MEXANIZMI
Q. A. Odinayev

O‘zbekiston Respublikasi Kambag‘allikni qisqartirish va
bandlik vaziri maslahatchisi, ilmiy tadqiqotchi

Annotatsiya: Ushbu maqolada sanoat korxonalarida intellektual resurslardan foydalanish samaradorligini oshirish mex-
anizmlarini tahlil qiladi. Intellektual resurslar korxonaning strategik afzalliklarini ta’minlashda va raqobatbardoshligini 
oshirishda muhim o‘rin tutadi. Innovatsiya va raqamli transformatsiya, amaliy bilim va tajriba, axborot tizimlari va axborotni 
boshqarish, ishbilarmonlik jarayonlarini takomillashtirish, kooperatsiya va sherikchilik, hamda motivatsiya va ijtimoiy 
faoliyat kabi mexanizmlar o‘rganilgan. Tadqiqot natijalari shundan iboratki, avtomatizatsiya, xodimlarning malakasini 
oshirish, axborot tizimlarini joriy qilish, Lean va Agile metodologiyalari, universitetlar va tadqiqot institutlari bilan hamkorlik 
qilish, va samarali motivatsiya tizimlari korxonalarning intellektual resurslardan samarali foydalanishini oshirishga yordam 
beradi. Ushbu mexanizmlarning birgalikda qo‘llanilishi sanoat korxonalarida ishlab chiqarish jarayonlarini optimallashtir-
ishga va ularning raqobatbardoshligini oshirishga imkon beradi.

Kalit so‘zlar: Intellektual resurslar, iqtsodiy salohiyat, salohiyatidan samarali foydalanish. innovatsiya va raqamli transfor-
matsiya, axborot tizimlari, axborotni boshqarish, ishbilarmonlik jarayonlarini takomillashtirish.
Abstract: This article analyzes the mechanisms of increasing the efficiency of the use of intellectual resources in indus-
trial enterprises. Intellectual resources play an important role in ensuring the strategic advantages of the enterprise 
and increasing its competitiveness. Mechanisms such as innovation and digital transformation, practical knowledge and 
experience, information systems and information management, improvement of business processes, cooperation and 
partnership, and motivation and social activity are studied. The results of the research are that automation, training of 
employees, implementation of information systems, Lean and Agile methodologies, cooperation with universities and 
research institutes, and effective motivation systems help to increase the effective use of intellectual resources by enter-
prises. The joint use of these mechanisms allows to optimize production processes in industrial enterprises and increase 
their competitiveness.

Key words: Resources, economic potential, resource potential of the region, expert survey method, effective use of 
resource potential.
Аннотация: В данной статье анализируются механизмы повышения эффективности использования интеллекту-
альных ресурсов на промышленных предприятиях. Интеллектуальные ресурсы играют важную роль в обеспе-
чении стратегических преимуществ предприятия и повышении его конкурентоспособности. Изучаются такие 
механизмы, как инновации и цифровая трансформация, практические знания и опыт, информационные системы 
и управление информацией, совершенствование бизнес-процессов, сотрудничество и партнерство, а также моти-
вация и социальная активность. Результаты исследования показывают, что автоматизация, обучение сотрудников, 
внедрение информационных систем, методологий Lean и Agile, сотрудничество с университетами и научно-ис-
следовательскими институтами, эффективные системы мотивации помогают повысить эффективность использо-
вания интеллектуальных ресурсов предприятиями. Совместное использование этих механизмов позволяет опти-
мизировать производственные процессы на промышленных предприятиях и повысить их конкурентоспособность.

Ключевые слова: Интеллектуальные ресурсы, экономический потенциал, потенциал.

K I R I S H
Zamonaviy sanoat korxonalari uchun intellektual resurslardan samarali foydalanish masalasi dolzarb 

muammolardan biridir. Intellektual resurslar, ya‘ni bilim, tajriba, malaka va innovatsion g‘oyalar korxonaning 
raqobatbardoshligini oshirishda, yangi texnologiyalarni joriy etishda va mahsulot sifatini yaxshilashda muhim 
ahamiyat kasb etadi. O‘zbekiston Respublikasi Prezidentining 2022-yil 28-yanvardagi “ 2022–2026-yillarda 

mo‘ljallangan yangi O‘zbekistonning taraqqiyot strategiyasi”ning mamlakatimizda yuqori iqtisodiy o‘sish sur’at-
larini saqlab qolish hamda viloyat, tuman va shaharlarni kompleks hamda mutanosib rivojlantirish, ularning 
mavjud salohiyatidan samarali foydalanishga alohida e’tibor qaratilgan [1].

Shu bilan birga, global iqtisodiyotning tezkor o‘zgarishlari, raqobatning keskinlashishi va iste‘molchilarning 
talablarining o‘sishi sanoat korxonalaridan yangi, ilg‘or boshqaruv usullarini qo‘llashni talab qilmoqda.

Intellektual resurslardan foydalanish samaradorligini oshirish mexanizmlarini izlash va ishlab chiqish 
sanoat korxonalarining barqaror rivojlanishi uchun zarurdir. Bu mexanizmlar nafaqat mavjud resurslarni to‘liq 
va oqilona ishlatish, balki yangi bilimlarni yaratish va ularni amaliyotga joriy etishni ham nazarda tutadi. Shu 
sababli, korxonalarda intellektual resurslarni boshqarishning innovatsion yondashuvlari, zamonaviy axborot 
texnologiyalaridan foydalanish va ilmiy-tadqiqot ishlarini rivojlantirish dolzarb masalalardan hisoblanadi.

Taraqqiyot strategiyasi belgilab berilgan hududlarda ijtimoiy-iqtisodiy rivojlanishni jadallashtirish, xalqning 
turmush darajasi va daromadlarini oshirish uchun har bir hududning tabiiy, mineral-xomashyo, sanoat va 
mehnat salohiyatidan kompleks va samarali foydalanishni ta’minlash kabi vazifalarni amalga oshirishda mazkur 
maqolada beriladigan takliflar ma’lum darajada xizmat qiladi.

Sanoat korxonalarida Intellektual resurs salohiyatidan samarali foydalanish doimo muhim ahamiyat kasb 
etib, uni har tomonlama tahlil qilish va mavjud tabiiy resurs salohiyatidan samarali foydalanish imkoniyatlarini 
o‘rganish dolzarb muammolardan biri hisoblanadi.

Sanoat korxonalarida mavjud Intellektual resurs salohiyatidan samarali foydalanish jarayonlarini ilm-
iy-uslubiy asoslab, bu bo‘yicha takliflar berish mazkur ishning maqsadi hisoblanadi.

Uni bajarish davomida sanoat korxonalarini rivojlantirishda Intellektual resurs salohiyatidan samarali foy-
dalanish bo‘yicha yetakchi iqtisodchi olimlarning fikrlarini o‘rganish, omiliy tahlil va ekspertlar so‘rovi usullari 
orqali hududiy resurs salohiyatidan foydalanish holatini baholash hamda sanoat korxonalarida hududlardagi 
mavjud resurs salohiyatidan foydalanish samaradorligini oshirish kabi vazifalar belgilab olindi.

M A V Z U G A  O I D  A D A B I Y O T L A R  T A H L I L I
Iqtisodiy salohiyat va hududiy sanoat korxonalarida resurs salohiyatidan foydalanish bo‘yicha mam-

lakatimizda va xorijda ko‘plab olimlar tadqiqot olib borganlar va bu masalani atroflicha o‘rganganlar. Jumladan, 
professor Sh.Shodmanov va U.G‘afurovlar ta’riflashicha, jamiyatning ishlab chiqara bilish qobiliyati iqtisodiy 
salohiyat, deb ataladi. Bu qobiliyat ishlab chiqarish resurslarining miqdori va sifati bilan belgilanadi, yaratilgan 
mahsulotlar va xizmatlar miqdori bilan ifoda etiladi [2].

M.R. Rahimova va A.E. Ishmuxamedovlarning fikriga ko‘ra resurs salohiyati har bir mamlakatning eng 
muhim boylik manbaidir. Undan olinayotgan mahsulotlar insonning turli ehtiyojini qondiradi. Resurslar yer 
ostidan qazib olingandan keyin mineral xomashyo ko‘rinishiga ega bo‘ladi. Yer qaridan qazib olingan, iqtisodiy 
ahamiyatga ega bo‘lgan foydali qazilmalar mineral xomashyolar deyiladi [3].

Amerikalik iqtisodchi olim Kimiz Dalkir “Knowledge Management in Theory and Practice” ushbu adabiy-
otda bilimlarni boshqarishning nazariyasi va amaliyotiga oid keng qamrovli ma’lumotlar beradi. Bilimlarni bosh-
qarishning sanoat korxonalaridagi roli va mexanizmlarini tushunishda yordam beradi [4].

N.V. Paxomova ta’kidlashicha, intellektual resurslarni sanoat yo‘nalishlarida joriy etish ularni baholashga 
(ilmiy-tadqiqot, izlash va joriy ettish ishlari) va ularning hajmiga, sanoatning o‘ziga xos xususiyatlari va jami-
yatning ijtimoiy-iqtisodiy rivojlanishiga, xo‘jalik sektorining mamlakat iqtisodiyotidagi roliga bog‘liq hamda ular 
mineral-xomashyolarni qazib chiqarish, boyitish va qayta ishlashni o‘z ichiga oladi [5].

Hududlarda mavjud iqtisodiy intellektual resurslardan foydalaninish bo‘yicha professor D.V. Trostyanskiy 
“Mavjud resurslardan samarali foydalangan holda hududlarda sanoatni rivojlantirish davlatning sanoat siyosati 
bilan muvofiq tarzda olib borilishi kerak, uni amalga oshirishdan asosiy maqsad sanoat ishlab chiqarishini 
tashkil etishda innovatsiyalar sohasidagi so‘nggi yangiliklarni qo‘llash orqali resursdan foydalanishni optimal-
lashtirish bo‘lishi lozim. Shu nuqtai-nazardan tarmoqlar salohiyatini aniqlash va uni rivojlantirish mamlakat va 
uning hududlarida sanoat siyosatini samarali amalga oshirishning asosi bo‘lib xizmat qiladi”-deb ta’kidlaydi [6].

K.M. Miksning fikriga ko‘ra hududiy intellektual resurs salohiyati hududda mavjud resurslardan samarali 
foydalanish natijasida jamiyatning turli ehtiyojlarini qondirishni ifodalaydi. Har bir resurs turidan foydalanish 
samaradorligi ishlab chiqarish jarayonining xususiyatlaridan kelib chiqib aniqlanadi [7].

L.D. Badrievaning e’tirof etishicha, hududiy intellektual resurs salohiyatidan samarali foydalanish deganda 
hududning resurslarni jalb etish darajasi va mazkur resurslarni qo‘llash natijasida amalga oshiriladigan tex-
nologik jarayonlarning samaradorligi tushuniladi. Hududiy resurs salohiyatidan foydalanish uch bosqichda 
amalga oshiriladi:

● birinchi bosqichda hududiy intellektual resurs salohiyati shakllantiriladi, uning tarkibi va tashkil etu-
vchilarning miqdori aniqlanadi;

● ikkinchi bosqichda ishlab chiqarish jarayoniga intellektual resurslarni yo‘naltirish amalga oshiriladi;

oshiriladi [8].

I.M. Ganiev yuqorida keltirilgan har bir bosqich o‘ziga xos intellektual resurs salohiyatidan samarali foy-
dalanish darajasini aniqlab beradigan maxsus omillar bilan tavsiflanishi ko‘rsatib beradi. Bu omillarni ichki va 
tashqi omillarga ajratadi. Ichki omillarga qo‘llaniladigan texnologiyalar va jihozlar, ishchilar va boshqaruvchi 
xodimlarning malaka darajasi, innovatsion faollik, qo‘llaniladigan xomashyo va ishlab chiqariladigan mahsulot 
kabilar kiradi. Tashqi omillarga mahsulotlarga xizmat ko‘rsatishni yo‘lga qo‘yilishi, hududiy sanoat siyosati, 
bozor infratuzilmasi va texnologik infratuzilma kabilar kiradi [9].

T A D Q I Q O T  M E T O D O L O G I YA S I
Sanoat korxonalarida intellektual resurslardan foydalanish samaradorligini oshirish mexanizmini o‘rganish 

uchun quyidagi tadqiqot metodologiyasi qo‘llaniladi:

1. Adabiyotlar sharhi

Tadqiqotning birinchi bosqichida intellektual resurslar va ularning sanoat korxonalarida qo‘llanilishi haqidagi 
mavjud ilmiy adabiyotlar, maqolalar va tadqiqot ishlari tahlil qilinadi. Bu bosqichda quyidagilar amalga oshiriladi:

■ Intellektual resurslarning tasnifi va roli haqida ma‘lumot yig‘ish.

■ Intellektual resurslardan foydalanishning samaradorligini oshirish bo‘yicha ilg‘or tajribalar va metodlarni 
o‘rganish.

2. So‘rovnomalar

Sanoat korxonalarida intellektual resurslardan foydalanish holatini aniqlash uchun korxona xodimlari o‘rta-
sida so‘rovnomalar o‘tkaziladi. So‘rovnomalar quyidagi ma‘lumotlarni olishga qaratiladi:

■ Xodimlarning intellektual resurslardan foydalanish tajribasi.

■ Intellektual resurslardan foydalanish samaradorligi haqidagi fikrlari.

■ Intellektual resurslardan foydalanishda duch kelinayotgan qiyinchiliklar.

3. Intervyu

Korxonalar rahbarlari va mutaxassislari bilan chuqurlashtirilgan intervyular o‘tkaziladi. Bu intervyular orqali 
quyidagilar o‘rganiladi:

■ Rahbarlarning intellektual resurslarni boshqarish strategiyalari.

■ Intellektual resurslardan foydalanishni takomillashtirish yo‘llari.

■ Korxona ichidagi innovatsion jarayonlar va ularning samaradorligi.

4. Vaqt qatorlari tahlili

Intellektual resurslardan foydalanish samaradorligini aniqlash uchun vaqt qatorlari tahlili o‘tkaziladi. Bu 
usul orqali:

■ Intellektual resurslardan foydalanishning vaqt davomida qanday o‘zgarganligi.

■ Samaradorlik ko‘rsatkichlarining dinamikasi.

■ Olingan ma‘lumotlar asosida prognozlar va tahlillar.

5. Case Study (Vaziyat Tahlili)

Muayyan sanoat korxonalaridagi intellektual resurslardan foydalanish tajribalarini o‘rganish va tahlil qilish 
uchun case study usuli qo‘llaniladi. Bu usul orqali:

■ Aniq korxonalarda intellektual resurslardan foydalanishning muvaffaqiyatli misollari.

■ Ilg‘or tajribalarni umumlashtirish va ularni boshqa korxonalarga tatbiq etish imkoniyatlari.

6. Ma‘lumotlarni tahlil qilish

Yig‘ilgan ma‘lumotlar statistik va kualitativ tahlil usullari yordamida tahlil qilinadi. Ma‘lumotlarni tahlil qilish 
quyidagi bosqichlarni o‘z ichiga oladi:

■ So‘rovnomalar natijalarini statistik tahlil qilish.

■ Intervyu va case study ma‘lumotlarini kontent tahlili yordamida tahlil qilish.

■ Vaqt qatorlari tahlili natijalarini baholash va xulosa chiqarish.

7. Tavsiyalar ishlab chiqish

Tahlil natijalariga asoslanib, sanoat korxonalarida intellektual resurslardan foydalanish samaradorligini 
oshirish bo‘yicha tavsiyalar ishlab chiqiladi. Tavsiyalar quyidagi yo‘nalishlarni o‘z ichiga oladi:

■ Intellektual resurslarni boshqarish strategiyalarini takomillashtirish.

■ Inovatsion jarayonlarni rag‘batlantirish va qo‘llab-quvvatlash.

■ Xodimlarning bilim va tajribalarini oshirish bo‘yicha chora-tadbirlar

X U L O S A  V A  T A K L I F L A R
Sanoat korxonalarida intellektual resurs salohiyatini o‘rganish natijasida ma’lum bo‘ldiki, mamlakatimizning 

barcha hududlarida keyingi yillarda sanoat mahsulotlari ishlab chiqarishning ulushi ortib bormoqda va ular 
o‘zlarida mavjud intellektual resurs salohiyatidan samarali foydalanishga harakat qilinmoqda. Hududiy sanoat 
korxonalarining intellektual resurs salohiyatidan foydalanish samaradorligini oshirish uchun quyidagi takliflarni 
beramiz:

1. Bilim va tajribalarni baham ko‘rish platformalari yaratish

Korxona ichida xodimlarning bilim va tajribalarini samarali almashishi uchun maxsus platformalar yaratish 
lozim. Bunday platformalar quyidagilardan iborat bo‘lishi mumkin:

■ Ichki intranet tizimlari: Xodimlar o‘rtasida ma‘lumot almashish va hamkorlikni kuchaytirish uchun.

■ Vebinarlar va treninglar: Xodimlar bilimlarini oshirish va yangi texnologiyalarni o‘rganish uchun 
muntazam ravishda onlayn va oflayn treninglar o‘tkazish.

2. Innovatsiyalarni rag‘batlantirish

Innovatsion jarayonlarni rag‘batlantirish orqali intellektual resurslardan samarali foydalanishni ta’minlash 
mumkin:

■ Innovatsion g‘oyalar tanlovi: Xodimlar orasida yangi g‘oyalar tanlovlarini o‘tkazish va eng yaxshi 
g‘oyalarni mukofotlash.

■ Innovatsion loyihalar uchun fondlar: Innovatsion loyihalarni moliyalashtirish uchun maxsus fondlar 
yaratish.

3. Intellektual kapitalni rivojlantirish strategiyasi

Korxonada intellektual kapitalni rivojlantirish uchun aniq strategiyalar ishlab chiqish lozim:

■ Xodimlarni malakasini oshirish: Xodimlarni muntazam ravishda malaka oshirish kurslariga yuborish.

■ Tashqi ekspertlar jalb qilish: Zarur bo‘lganda, tashqi ekspertlarni jalb qilish orqali intellektual salohi-
yatni oshirish.

4. Texnologik yutuqlarni tatbiq etish

Yangi texnologiyalar va innovatsiyalarni joriy qilish orqali intellektual resurslardan foydalanishni takomil-
lashtirish:

■ Raqamli transformatsiya: Korxonada raqamli texnologiyalarni keng joriy qilish.

■ Yangi dasturiy ta‘minot va texnologiyalarni sinovdan o‘tkazish: Innovatsion texnologiyalarni sinab 
ko‘rish va samaradorligini baholash.

5. Bilim menejmenti tizimini takomillashtirish

Korxona ichida bilimlarni boshqarish tizimini takomillashtirish orqali intellektual resurslarni samarali bosh-
qarish:

■ Bilim bazalari yaratish: Korxona ichida xodimlar uchun mavjud bilim va tajribalarni saqlaydigan va 
ulashadigan bilim bazalari yaratish.

saqlash.

6. Hamkorlik va tarmoq qurish

Tashqi tashkilotlar va ilmiy muassasalar bilan hamkorlikni kuchaytirish orqali intellektual resurslardan foy-
dalanish samaradorligini oshirish:

■ Ilmiy-tadqiqot institutlari bilan hamkorlik: Ilmiy-tadqiqot institutlari bilan hamkorlikda innovatsion 
loyihalarni amalga oshirish.

■ Sanoat klasterlari va tarmoqlariga qo‘shilish: Sanoat klasterlari va tarmoqlariga qo‘shilish orqali 
bilim va tajribalarni almashish.

7. Xodimlarni rag‘batlantirish

Xodimlarni intellektual resurslardan samarali foydalanishga rag‘batlantirish uchun:

■ Motivatsion dasturlar: Xodimlarning ijodiy va innovatsion faoliyatini rag‘batlantirish uchun motivatsion 
dasturlar ishlab chiqish.

■ Mukofotlar va tanlovlar: Eng yaxshi innovatsion g‘oya va loyihalarni mukofotlash uchun tanlovlar 
tashkil etish.

8. Intellektual mulkni himoya qilish

Intellektual mulk huquqlarini himoya qilish orqali korxona resurslarining xavfsizligini ta‘minlash:

■ Patent va litsenziyalar olish: Innovatsion mahsulot va texnologiyalarni himoya qilish uchun patent va 
litsenziyalar olish.

■ Mualliflik huquqlarini himoya qilish: Xodimlarning intellektual mahsulotlarini mualliflik huquqlari bilan 
himoya qilish.

Mazkur takliflar sanoat korxonalarida intellektual resurslardan foydalanish samaradorligini oshirishga 
xizmat qiladi va korxonaning umumiy ish samaradorligini yuksaltirishga, innovatsion salohiyatini kuchaytirishga 
va raqobatbardoshligini oshirishga yordam beradi. Shu bilan birga, korxonalar uchun strategik ahamiyatga ega 
bo‘lgan intellektual resurslarni samarali boshqarish va ulardan maksimal foyda olish imkonini beradi.

